
					এই পাতাটির মুদ্রণ সংশোধন করা প্রয়োজন। 
ゆ8
সত্যেন্ত্রনাথ দত্ত
আমাদের সেনা যুদ্ধ করেছে সজ্জিত চতুরঙ্গে, দশাননজয়ী রামচন্দ্রের প্রপিতামহের সঙ্গে । আমাদের ছেলে বিজয়সিংহ লঙ্কা করিয়া জয় সিংহল নামে রেখে গেছে নিজ শৌর্য্যের পরিচয় । এক হাতে মোরা মগেরে রুখেছি, মোগলেরে আর হাতে, চাদ-প্রতাপের হুকুমে হঠিতে হয়েছে দিল্লীনাথে ।
জ্ঞানের নিধান আদিবিদ্বান কপিল সাঙ্খ্যকার এই বাঙলার মাটিতে গাথিল সুত্রে হীরক-হার। বাঙালী অতীশ লঙ্ঘিল গিরি তুষারে ভয়ঙ্কর, জালিল জ্ঞানের দীপ তিব্বতে বাঙালী দীপঙ্কর । কিশোর বয়সে পক্ষধরের পক্ষশাতন করি’ বাঙালীর ছেলে ফিরে এল দেশে যশের মুকুট পরি' । বাঙলার রবি জয়দেব কবি কান্ত কোমল পদে করেছে সুরভি সঙস্কৃতের কাঞ্চন-কে কনদে ।
স্থপতি মোদের স্থাপনা করেছে বরভূধরের ভিত্তি, শু্যাম-কাম্বোজে ওঙ্কার-ধাম’,—মোদেরি প্রাচীন কীৰ্ত্তি । ধেয়ানের ধনে মূৰ্ত্তি দিয়েছে আমাদের ভাস্কর বিটুপাল আর ধীমান,—যাদের নাম অবিনশ্বর । আমাদেরি কোন সুপটু পটুয়া লীলায়িত তুলিকায় আমাদের পট অক্ষয় ক’রে রেখেছে অজস্তায় । কীৰ্ত্তনে আর বাউলের গানে আমরা দিয়েছি খুলি মনের গোপনে নিভৃত ভুবনে দ্বার ছিল যতগুলি ।

		 এই পাতা শেষ সম্পাদিত হয়েছে ১৮:১৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

